
 

 

 Төсөл 

МОНГОЛ УЛСЫН ХУУЛЬ 

2021 оны ... дугаар сарын ...-ны өдөр                                          Улаанбаатар   хот 
 

 
ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ 

 
НЭГДҮГЭЭР БҮЛЭГ 

 
НИЙТЛЭГ ҮНДЭСЛЭЛ 

 
 

 1 дүгээр зүйл. Хуулийн зорилт 
 
 1.1. Энэ хуулийн зорилт нь Ирээдүйн өв санд 2022 оны төсвийн жилд 
төвлөрүүлэх орлого, зарцуулах төсвийн хэмжээ, төсөв зарцуулах эрх олгохтой 
холбоотой харилцааг зохицуулахад оршино. 
 
 2 дугаар зүйл. Ирээдүйн өв сангийн 2022 оны төсвийн хууль тогтоомж 
 

2.1. Ирээдүйн өв сангийн 2022 оны төсвийн хууль тогтоомж нь Төсвийн 

тухай хууль, Төсвийн тогтвортой байдлын тухай хууль, Ирээдүйн өв сангийн 

тухай хууль, Ирээдүйн өв сангийн тухай хуулийг дагаж мөрдөх журмын тухай 

хууль, энэ хууль болон эдгээр хуультай нийцүүлэн гаргасан хууль тогтоомжийн 

бусад актаас бүрдэнэ. 

  
ХОЁРДУГААР БҮЛЭГ 

 
ИРЭЭДҮЙН ӨВ САНГИЙН 2022 ОНЫ ТӨСВИЙН ОРЛОГО, ЗАРЛАГА 

 
 3 дугаар зүйл. Ирээдүйн өв санд 2022 оны төсвийн жилд төсвийн 
ерөнхийлөн захирагч доор дурдсан хэмжээтэй орлого төвлөрүүлнэ.  
 

Д/д Орлогын төрөл 
Дүн  
/сая 

төгрөгөөр/ 

1 Монгол Улсын Ерөнхий сайд 404,530.8 

  1.1 Төрийн өмчийн бодлого, зохицуулалтын газар 404,530.8 

  

1.1.1 Ашигт малтмалын ордын ашиглалтын тусгай 
зөвшөөрөл эзэмшигч төрийн өмчийн оролцоотой хуулийн 
этгээд болон төрийн өмчийн үйлдвэрийн газрын төрийн 
өмчид ногдох хувьцааны ногдол ашиг 

404,530.8 

2 Сангийн сайд 1,057,206.9 

  2.1 Татварын ерөнхий газар    1,057,206.9 



 

 

  

2.1.1 Ашигт малтмалын тухай хуульд заасан үүсмэл 
ордоос бусад орд ашигласнаас төсөвт төвлөрсөн ашигт 
малтмалын нөөц ашигласны төлбөрөөс Төсвийн тогтвортой 
байдлын тухай хуулийн дагуу Төсвийн тогтворжуулалтын 
санд хуваарилаад үлдэх хэсгийн 65 хувь 

1,057,206.9 

Нийт орлого 1,461,737.7 

 
 
 4 дүгээр зүйл. 2022 оны төсвийн жилд төсвийн ерөнхийлөн захирагчид 
доор дурдсан төсөв зарцуулна:  
 

Д/д Зарлагын төрөл 
Дүн  
/сая 

төгрөгөөр/ 

1 Сангийн сайд 1,461,737.7 
  1.1 Хүүхдийн мөнгөн хуримтлал: 1,461,737.7 

  
Үүнээс: Хүсэлт гаргасны дагуу мөнгөн хэлбэрээр олгох 

дээд хэмжээ 1,096,303.3 

                Нэрийн дансанд хуримтлуулах доод хэмжээ 365,434.4 

Нийт зарлага 1,461,737.7 

 

5 дугаар зүйл. Энэ хуулийг 2022 оны 01 дүгээр сарын 01-ний өдрөөс эхлэн 

дагаж мөрдөнө. 

 

 

 

 

 

 

 

 

 

 

 

 

 

 

 



 

 

ИРЭЭДҮЙН ӨВ САНГИЙН 2022 ОНЫ ТӨСВИЙН ТУХАЙ ТАНИЛЦУУЛГА 

 

Ирээдүйн өв сангийн тухай хуульд нөхөн сэргээгдэхгүй эрдэс баялгаас 
төвлөрүүлсэн орлогыг өнөө ба хойч үеийнхэнд тэнцвэртэй хуваарилах зарчмыг 
хэрэгжүүлнэ гэж заасан болно. Түүнчлэн, Монгол Улсын урт, дунд хугацааны 
хөгжлийн бодлогын баримт бичгүүд болох “АЛСЫН ХАРАА-2050”, Монгол Улсын 
Засгийн газрын 2020-2024 оны үйл ажиллагааны хөтөлбөрт “Хуримтлалтай 
хүүхэд” арга хэмжээ хэрэгжүүлж, хүүхдийн хуримтлал бий болгоход шаардагдах 
тогтолцоог бүрдүүлнэ гэжээ. 

Байгалийн баялгаас орох орлогын хүртээмжийг нэмэгдүүлэх, Монгол 
Уулсын ирээдүй болсон хүүхдүүддээ хуримтлалын ач тусыг ойлгуулж, 
санхүүгийн баталгаатай, мэдлэг боловсролтой иргэн болж төлөвшүүлэх 
зорилгоор Ирээдүйн өв санг Ннэгдсэн төсвийн бүрэлдэхүүнд оруулж тус сангийн 
тухайн жилийн орлогын эх үүсвэрийг арилжааны банкан дахь хүүхдийн нэрийн 
дансанд хуримтлуулахаар төлөвлөлөө. 

 Ингэснээр Монгол Улсын хүүхэд бүр Ирээдүйн өв сангаар баталгаажсан, 
Хадгаламжийн даатгалын сангаар даатгуулсан, хамгийн эрсдэл багатай 
системийн нөлөө бүхий банкуудад нэрийн дансны хуримтлалтай болж, хадгалах, 
хуримтлуулах дадал зуршлыг хүүхэд наснаас суралцахаас гадна 18 нас хүрээд 
нэрийн дансны хуримтлалаар өөрийн боловсролдоо хөрөнгө оруулалт хийх 
боломжтой болно. 

 
Коронавируст халдвар /Ковид-19/-ын цар тахлын нөлөө бүрэн арилаагүй 

шилжилтийн хугацаанд бага дунд орлоготой өрхүүд орлогын эрсдэлд орж 
болзошгүй тул хуримтлалд бүрэн шилжих бодлогыг үе шаттайгаар хэрэгжүүлнэ. 
Хадгаламж нээлгэсэн хүүхдийн эцэг, эх, хууль ёсны асран хамгаалагч хэрвээ 
хүсвэл хүүхдийн нэрийн дансанд сар бүр төвлөрөх мөнгөн хадгаламжийн 
тодорхой хувийг бэлнээр авах боломжтой байх эрх зүйн орчныг бүрдүүлнэ олгож 
байна. Тодруулбал, 2022 оны төсвийн жилд, 1 дүгээр сарын 1-ний өдрөөсээс 7 
дугаар сарын 1-ний өдрийг хүртэл хугацаанд сар бүрийн хуримтлалыг 100,000 
төгрөг хүртэл сонголтоор, харин 7 дугаар сарын 1-ний өдрөөс хойш 50,000 
төгрөгөөс доошгүй хэсгийг хуримтлуулж үлдсэн 50,000 төгрөгийг бэлнээр буюу 
хүүхэд бүрд нийт 100,000 төгрөг гэсэн зарчмыг хадгална.  

 
Ирэх 2022 онд дэлхийн зах зээл дахь экспортын гол нэр төрлийн 

бүтээгдэхүүний үнийн таамаглал, экспортын биет хэмжээний төсөөлөл зэрэгтэй 
уялдуулан Ирээдүйн өв санд нийт 1,461.7 тэрбум төгрөг төвлөрөхөөр байгаа 
бөгөөд тус сангаас хүүхдийн мөнгөн хадгаламжид зориулан мөн хэмжээний дүнг 
Банкны тухай хуулийн 3 дугаар зүйлийн 3.1.20 дахь заалта-д заасан банкин дахь 
хүүхдийн нэрийн дансанд шилжүүлнэ. Үүнээс хүүхдийн эцэг, эх, хууль ёсны асран 
хамгаалагч, харгалзан дэмжигчийн гаргасан хүсэлтийн дагуу мөнгөн хэлбэрээр 
олгох дээд хэмжээг 1,096.3 тэрбум төгрөг, хүүхдийн нэрийн дансанд 
хуримтлагдах доод хэмжээг 365.4 тэрбум төгрөг байхаар тус тус тооцон хуулийн 
төслийг боловсрууллаалоо.     

 


